
Cuspóir  

Lón eolais a chur ar fáil i ndáil le straitéis náisiúnta uile-Rialtais a leagan amach maidir le cur 

in aghaidh bréagaisnéise trí mhodhanna oibre agus bearta taighde a mholadh d'fhonn bonn 

treise a chur faoin nuálaíocht i réimsí atá buntábhachtach don chomhlíontas sa timpeallacht 

rialála atá ag teacht chun cinn.  Meastar go leagfar amach leis an saothar seo an timpeallacht 

maidir le cur in aghaidh na bréagaisnéise in Éirinn tríd an reachtaíocht, na rialacháin, na 

polasaithe agus na heintitis a bhaineann le hábhar (comhlachtaí stáit agus rialála, 

eagraíochtaí neamhrialtais, líonraí agus cumainn) atá gníomhach maidir leis an réimse seo a 

thabhairt chun suntais chomh maith leis an ról atá le taighdeoireacht maidir le monatóireacht 

agus meastóireacht ar na bearta sin. 

Réimsí Dúshláin 

Córas Moltaí 

Bíonn córas moltaí1 ag ardáin dhigiteacha, de leithéid YouTube, Meta, TikTok nó Instagram, 

mar shampla, trína moltar ábhar don lucht úsáide de réir mar a bhíonn siad i mbun brabhsála.  

Ós féidir córas moltaí a chóiriú ionas go gcruthaítear an ceangal is dlúithe leis an ardán, 

d'fhéadfadh go dtabharfaí tús áite d'ábhar a spreagann beart. Tugtar “aimpliú algartamach” ar 

a leithéid uaireanta mar gheall go gcuirtear ábhar áirithe chun tosaigh ar dóiche go 

spreagfaidh sé beart ag an lucht úsáide.  D'fhéadfadh dá réir sin go gcuirfí ábhar díobhálach, 

mar shampla bréagaisnéis, chun cinn le córas moltaí agus go bhfairsingeofaí an aird ar an 

ábhar contúirteach sin. D'fhéadfaí bréagaisnéis a phostáil ar ardán nach mbeadh córas moltaí 

ag feidhmiú air, ach ní móide go dtabharfaí aird chomh fairsing céanna air.  Ní tharlaíonn cur 

isteach ar cheart an úsáideora maidir le saoirse tuairimíochta trí dhul i ngleic le ceisteanna 

maidir leis an aimpliú agus díriú ar a fhairsinge a tharraingítear aird ar an ábhar. 

S E I FT E ANN A D ’ F HO NN AN F H ADH B A R É I T E ACH :   

Faoin nGníomh um Sheirbhísí Digiteacha an AE (GSD), tabharfar isteach rogha ag an 

úsáideoir córas moltaí sainphearsanta atá bunaithe ar phróifíliú a mhúchadh.2 Beidh sin i 

bhfeidhm i ndáil le hardáin an-mhór ar líne faoin nGníomh.  Tugtar isteach faoin nGníomh 

GSD freisin ceangal ar ardáin an-mhór ar líne measúnacht baoil a dhéanamh i ndáil le díobháil 

don tsochaí3 agus tugtar gur féidir le lucht taighde anailís neamhspleách a dhéanamh agus gur 

féidir leis an gCoimisiún Eorpach taighde ar leith a dhéanamh.4 Tá i gceist go mbeidh de 

chumhacht ag Coimisiún na Meán faoin nGníomh, i gcáil Chomhardaitheoir Seirbhísí 

Digiteacha an bhallstáit, na forálacha sin a chur i bhfeidhm.  Chomh maith leis an méid sin, 

tugtar de chumhacht do Choimisiún na Meán faoin Acht um Rialáil Sábháilteachta ar Líne 

agus na Meán (RSLM) Cóid Sábháilteachta cheangailteacha a chur ar bun trína gcuirtear cosc 

ar ardáin dhigiteacha aimpliú a dhéanamh ar ábhar lena gcuirtear fuath, cinedhíothú nó 

leatrom chun cinn.5   

                                                
 

1 Cuntas ginearálta atá anseo; d'fhéadfadh ainmneacha éagsúla a bheith in úsáid ag ardáin dhigiteacha éagsúla ar an gcóras moltaí atá acu. 
2 An Gníomh GSD, Airteagal 28.  
3 An Gníomh GSD, Airteagal 34.  
4 An Gníomh GSD, Airteagal 40.  
5 An tAcht RSLM, Alt 139K(2)(c) le tagairt d'Airteagal 28b(1) i dTreoir Sheirbhísí na Meán Closamhairc (TSMCA).  

N A P RÍ O M HG HNÍ O M H AI T H E :   

Coimisiún na Meán  

Fógraíocht dhigiteach mhiondírithe agus córais RTB (Tairiscint 

Láithreach) 

Tá cuid den fhógraíocht dhigiteach lena dtarlaíonn lorg dhaoine a leanúint ar fud an idirlín 

ionas go ndéantar fógraíocht bunaithe ar phróifíliú mionsonraithe ar a gcuid gníomhartha ar 

líne agus ar stair a gcuid cuairteoireachta.  Tairiscint Láithreach (RTB - “Real-Time Bidding”) a 

thugtar ar an sásra teicneolaíochta is mó a úsáidtear maidir le fógraíocht ar líne.  Bíonn sin á 

fheidhmiú ar chúl téarmaí ag láithreáin gréasáin agus aipeanna go leor. Le córas RTB, 

déantar craobhscaoileadh go fada fairsing chuig líon ollmhór eintiteas ar an ábhar a léann 

duine, a bhreathnaíonn duine agus a n-éisteann duine leis, chomh maith leis an ionad ina 

bhfuil an duine sin, gan maoirseacht chuí ina leith sin, rud a fhágann go bhféadfadh gníomhaí 

mailíseach próifíliú a dhéanamh ar dhaoine agus idirdhealú, míthreorú nó ionramháil a oibriú 

ina leith dá réir.  Anuas ar an méid sin, ligeann RTB do ghníomhaithe den sórt sin fógraíocht a 

dhíol bunaithe ar shonraí arna ngabháil ó mheáin chumarsáide ardchaighdeáin de thoradh 

"arbatráiste" nó le calaois “bot” uathoibríoch, rud a tharraingíonn cistí de leataobh ó ghnónna 

iriseoireachta.  

S E I FT E ANN A D ’ F HO NN AN F H ADH B A R É I T E ACH :   

Tá dlite faoin Rialachán Ginearálta maidir le Cosaint Sonraí (GDPR) nach ceart sonraí 

pearsanta a úsáid ach amháin nuair a choinnítear faoi chosaint iad, rud nach dtarlaíonn maidir 

le Tairiscint Láithreach.  Trí phrionsabal slándála an Rialachán GDPR a chur i bhfeidhm, 

cosnófar daoine ar phróifíliú baolach agus cosnófar meáin chumarsáide ardchaighdeáin.  

Anuas ar an méid sin, tugtar isteach faoi Ionstraim an AE um Margaí Digiteacha (IMD) 

dualgais ar “gheatóirí”.  Dlitear nach mbainfidh geatóirí trasúsáid as sonraí pearsanta agus 

nach ndéanfaidh siad próiseáil, chun críche fógraíochta, ar shonraí pearsanta an lucht úsáide.   

Is é an Coimisiún um Iomaíocht agus Cosaint Tomhaltóirí (CICT) an tÚdarás Inniúil faoin IMD.  

N A P RÍ O M HG HNÍ O M H AI T H E :   

An Coimisiún um Chosaint Sonraí, An Coimisiún um Iomaíocht agus Cosaint Tomhaltóirí  

Na Meáin agus Ré Timthrialla na Bréagaisnéise 

Is féidir tábhacht suntasach a bheith leis na hardáin maidir le ré agus timthriall bréagaisnéise  

– is é sin an t-achar ama a bhíonn ábhar míthreorach á chur sa timpeall agus a luaithe a 

tharlaíonn sin.  Tá meáin chumarsáide náisiúnta agus idirnáisiúnta seanbhunaithe a oibríonn 

taobh istigh de chórais rialála náisiúnta agus idirnáisiúnta agus de réir threoirlínte dochta 

pobail maidir le hábhar bréige, míthreorach nó díobhálach.  Tá na meáin sin ag obair ar ardáin 

mhóra sáraitheanta.  Tá meáin eile nach gcloíonn le córais rialála náisiúnta agus idirnáisiúnta 

agus nach i gcónaí a oibríonn siad de réir threoirlínte dochta pobail maidir le hábhar bréige, 

míthreorach nó díobhálach.  D'fhéadfadh lucht gnímh mailíseach úsáid a bhaint as meáin den 

dara cineál seo chun ábhar díobhálach nó míthreorach, mar shampla bréagaisnéis, a chur 

chun cinn mar mhalairt ar ardáin sheanbhunaithe nó in éineacht leis na hardáin sin uaireanta.  

Féadann úsáid na n-ardán eile seo síneadh a chur le ré timthrialla na bréagaisnéise ós deacra 

scéalta a bhréagnú atá á gcur sa timpeall cheana féin ná teacht roimh scéalta gócheaptha trí 

réamhbhréagnú a dhéanamh. 

S E I FT E ANN A D ’ F HO NN AN F H ADH B A R É I T E ACH :   

Cóid maidir le sábháilteacht ar líne faoin Acht RSLM. Lipéadú agus athbhreithniú córasach ar 

ábhar i gcomhréir le dualgais faoin GSD. Bearta maidir le seiceáil fíricí. 

N A P RÍ O M HG HNÍ O M H AI T H E :   

Rialtóirí, Ardáin ar líne, Seiceálaithe Fíricí 

Easpa Follasachta 

Is féidir ceisteanna follasachta maidir leis an mbeartas poiblí a rangú de réir trí cinn de 

phríomhchatagóirí: polasaithe (nó dlíthe), próisis (nó gnáis) agus torthaí.  Ba cheart do na 

geallsealbhóirí uilig féachaint lena leagtar de dhualgas orthu maidir le follasacht a 

chomhlíonadh.  D'fhéadfadh leibhéal éagsúil nochtúcháin a bheith dlite ar gheallsealbhóirí 

éagsúla.  Mar shampla, maidir le rialtais, is gá cloí le coinníollacha maidir le cosaint sonraí, 

cearta maidir le Maoin Intleachta a chosaint nó an tslándáil náisiúnta a chumhdach.  

Tá bunriachtanas le follasacht ionas go dtuigeann an pobal a bhfuil de cheart acu agus a 

bhfuil de fhreagracht orthu agus an dlí atá i bhfeidhm ar líne, an caidreamh atá á chruthú acu 

le hardáin ar líne, agus an timpeallacht dhigiteach ina bhfuil níos mó dá gcuid ama á 

chaitheamh acu.  Tríd is tríd, ní mór an fhollasacht ag cur leis na cearta maidir le 

príobháideacht sonraí, seachas ag baint uathu.  Le múnla maith maidir le follasacht, beidh 

príobháideacht shonraí an duine á gcosaint an tráth céanna ar féidir tuiscint ollghinearálta ar 

chineál agus ar scála phróisis an ardáin teicneolaíochta agus aon chur isteach a d'fhéadfadh 

tarlú ar chúrsaí daonlathais, aon sárú ar chearta nó aon díobháil a d'eascródh ón ardán.  

Tarlaíonn, áfach, a bhfuil ceangailte agus a bhfuil á éileamh maidir le follasacht a chur in iúl go 

míshlachtmhar, nó go míshonrach nó le héagsúlacht idir ardáin ar líne agus an dlínse as líne 

agus ba cheart dá réir sin cúis mhaith le breis follasachta a lua má bhítear á éileamh agus 

cuntas chomh sonrach saindírithe agus is féidir ar a bhfuil de dhíth a thabhairt.  

S E I FT E ANN A D ’ F HO NN AN F H ADH B A R É I T E ACH :   

Is cuid de Chód Cleachtais an AE maidir leis an mBréagaisnéis malartú sonraí le taighdeoirí 

(chomh maith le hiniúchadh ar thuarascálacha). Leagtar amach le coinníollacha follasachta 

faoin Ionstraim um Margaí Digiteacha freisin a bhfuil de dhualgas ar ardáin geatóirí maidir le 

heolas faoi phróifíliú sonraí a chur ar fáil.  Mar a luaitear in Aithris 72 an Rialacháin,  

“Leis an trédhearcacht sin, cuirtear brú ón taobh amuigh ar gheatóirí gan modh 

caighdeánach a dhéanamh sa tionscal de phróifíliú tomhaltóirí, i bhfianaise nach féidir 

le gnólacht nuathionscanta nó gnóthais nuatheachta a d’fhéadfadh a bheith ann 

rochtain chomh fada ná chomh domhan céanna a fháil ar shonraí, ná ar an scála 

céanna.  Agus trédhearcacht fheabhsaithe ann, ba cheart gurbh fhearr a bheith 

gnóthais eile a bhfuil croísheirbhísí ardáin á soláthar acu in ann iad féin a idirdhealú trí 

úsáid a bhaint as ráthaíochtaí príobháideachais níos fearr.”6  

Faoi Airteagal 5 an Rialacháin, ní bhainfidh an geatóir trasúsáid as sonraí pearsanta ón 

bpríomhsheirbhís ardáin a bhaineann le hábhar i ndáil le seirbhísí eile a chuireann an geatóir 

ar fáil.  Ní dhéanfaidh geatóir ach oiread próiseáil, chun críche cúrsaí fógraíochta, ar shonraí 

pearsanta lucht úsáide sheirbhísí tríú páirtí ar ardán an gheatóra.  Leagtar de dhualgas ar 

gheatóirí faoi Airteagal 15 freisin cuntas, arna iniúchadh go neamhspleách, a chur faoi bhráid 

maidir le haon mhodh oibre maidir le próifíliú tomhaltóirí a fheidhmítear ar a gcuid 

príomhardán seirbhísí. 

N A P RÍ O M HG HNÍ O M H AI T H E :   

Ardáin ar líne, Rialtóirí, Lucht Ceaptha Beartais 

Teacht ag Taighdeoirí ar Shonraí 

Tarlaíonn easpa follasachta ag ardáin maidir le feidhmiú na ngnás oibre maidir le seiceáil fíricí  

i ndáil le hábhar a dtugtar tuairisc ina leith gur bréagaisnéis atá ann.  Bíonn seiceálaithe fíricí 

ag brath ar thuarascálacha follasachta ó na hardáin agus d'fhéadfadh gur annamh a chuirtear 

                                                
 

6 https://eur-lex.europa.eu/legal-content/EN/TXT/?uri=uriserv%3AOJ.L_.2022.265.01.0001.01.ENG&toc=OJ%3AL%3A2022%3A265%3ATOC  

https://eur-lex.europa.eu/legal-content/EN/TXT/?uri=uriserv%3AOJ.L_.2022.265.01.0001.01.ENG&toc=OJ%3AL%3A2022%3A265%3ATOC

a leithéid ar fáil.  D'fhéadfadh gur deacair mioneolas a fháil ó ardáin faoi bhearta, mar shampla 

lipéadú, a chur i bhfeidhm.   Mar shampla, tugtar chun aire maidir le ISD, tráth a raibh staidéar 

á dhéanamh ar lipéadú ábhair ar TikTok, nach léir cén éifeacht atá le lipéad modhnóra ar 

ábhar arna chur in iúl gur bréagaisnéis atá ann mar gheall nach gcuirtear sonraí ar fáil do 

thaighdeoirí.7 

S E I FT E ANN A D ’ F HO NN AN F H ADH B A R É I T E ACH :   

Páirtnéireacht idir ardáin agus forais léinn, taighdeoirí aitheanta agus eagraíochtaí seiceáil 

fíricí.   Forfheidhmiú ar a bhfuil dlite maidir le follasacht faoin GSD.  Oibriú leis na hardáin faoin 

gCód Cleachtais an AE maidir leis an mBréagaisnéis. 

N A P RÍ O M HG HNÍ O M H AI T H E :   

Ardáin ar líne, Taighdeoirí, Lucht Ceaptha Beartais, Rialtóirí  

Intleacht Shaorga 

IS Giniúnach a thugtar ar an úsáid as IS/Meaisínfhoghlaim chun íomhánna, téacs, ábhar 

fuaime, ábhar físeáin agus freagraí comhrá a ghineadh.  Tá feidhmchláir don IS Giniúnach ar 

fáil don tomhaltóir gan mórán seiceála ar fhírinne nó ar (mhí-)úsáid na sonraí  ghintear ina 

dhiaidh sin.  Dá réir sin, bhainfeadh ábhar buartha le gníomhaithe bréagaisnéise a 

d'úsáidfeadh IS chun an t-idirlíon a phlúchadh le snátha bréagaisnéise. Cé go ndiúltfófaí ordú 

ábhar bréagaisnéise a chruthú le IS Giniúnach sna feidhmchláir atá ar fáil faoi láthair, ní diúltú 

buan seasmhach sin ós féidir toradh eile a thabhairt i gcrích le malairt friotail nó aistriú ar an 

ordú.  Ós féidir torthaí éagsúla a chruthú leis an aon ordú amháin, d'fhéadfadh sin cur leis an 

méid bréagaisnéise a scaiptear ar líne.  Is féidir an t-ábhar a ghintear a scaipeadh mar ailt 

éagsúla dheimhnitheacha atá ionramhálach (ActiveFence 2023). Baineann ábhar buartha 

freisin le hábhar “taibhrithe”, nuair a luaitear tagairtí gócheaptha le téacs a chruthaítear. 

D'fhéadfadh úsáid as an dá chineál sin den IS Giniúnach a fhágáil gur deacra bréagaisnéis a 

thabhairt chun aire.  Meastar nach mórán den chineál sin úsáide atá á bhaint as IS faoi láthair. 

                                                
 

7https://www.isdglobal.org/digital_dispatches/tags-flags-and-banners-evaluating-the-application-of-information-resources-on-vaccine-
content-on-tiktok/ 

https://www.isdglobal.org/digital_dispatches/tags-flags-and-banners-evaluating-the-application-of-information-resources-on-vaccine-content-on-tiktok/
https://www.isdglobal.org/digital_dispatches/tags-flags-and-banners-evaluating-the-application-of-information-resources-on-vaccine-content-on-tiktok/

S E I FT E ANN A D ’ F HO NN AN F H ADH B A R É I T E ACH :   

D'aontaigh Parlaimint na hEorpa an dréacht de Ghníomh an AE um an Intleacht Shaorga8 ar 

an 14 Meitheamh 2023. Tá forálacha éagsúla sa dréacht a bhfuil d'aidhm leo an lucht úsáide a 

chur ar an eolas nuair is ábhar arna ghiniúint le córas IS atá á úsáid acu, mar shampla:  

 Lipéadú éigeantach ar ábhar arna chruthú le meaisín (Airteagal  52, leasú 486) 

 Ba cheart go gcuirfeadh comhlachtaí eolas ar fáil go follasach faoi na sonraí lena 

gcóirítear a gcuid múnlaí IS don IS Giniúnach. (Airteagal 28 b, leasú 399) 

 Foráil nua ionas gur féidir leis an gCoimisiún Eorpach ciancheangal a dhéanamh le 

hábhar cóid an chórais IS agus iniúchadh a dhéanamh (Aithris 69, leasú 115) 

Tá luaite ag lucht an tionscail chomh maith go bhféadfaí íomhánna a thaispeáintear ar inneal 

cuardaigh a lipéadú ionas go dtugtar le fios má rinneadh ionramháil ar íomhá.  Ó mhí Meán 

Fómhair 2023 amach, tá rialacha maidir le fógraíocht toghchánaíochta á n-eisiúint ag Google 

trína gceanglaítear ar na fógróirí a thabhairt le fios nuair is ábhar arna chruthú trí "shintéis" nó 

trí "ghineadóireacht ríomhaireachta" atá in úsáid.  Tá an coinníoll nochtaithe sin i bhfeidhm 

maidir le fógróirí deimhnithe ag Google agus YouTube ar fud an domhain, an Eoraip san 

áireamh.  

N A P RÍ O M HG HNÍ O M H AI T H E :   

Ardáin ar líne, Údaráis Rialála IS 

Athrú ar Thimpeallacht na Meán 

Tá bunriachtanas le hiolraíochas sna meáin chumarsáide, le teacht ar iléagsúlacht 

tuairimíochta agus le follasacht maidir le húinéireacht agus smacht ar sheirbhís meán 

cumarsáide, ag an lucht úsáide maidir le hiontaofacht na faisnéise atá á aimsiú acu a mheas 

agus le dul i ngleic leis an mbréagaisnéis.  Tá bearta i bhfeidhm faoi reachtaíocht na hÉireann 

ar mhaithe le hiolraíochas sna meáin chumarsáide a chumhdach faoin réimeas maidir le 

cumasc comhlachtaí meán cumarsáide a chuirtear ar bun faoi Chuid 3A den Acht Iomaíochta 

2002. Chomh maith leis sin, cuireann Coimisiún na Meán cistíocht ar fáil maidir le 

mediaownership.ie, bunachar sonraí atá ar fáil go poiblí maidir leis na meáin chumarsáide in 

Éirinn agus na cuideachtaí agus na daoine a bhfuil úinéireacht acu orthu.  Tá réimsí nua 

dúshláin i ndáil le hiolraíochas sna meáin chumarsáide a thagann i gceist le hathruithe ar 

                                                
 

8 https://www.europarl.europa.eu/doceo/document/TA-9-2023-0236_EN.html 

https://www.europarl.europa.eu/doceo/document/TA-9-2023-0236_EN.html

thimpeallacht na meán cumarsáide, go háirithe ar líne.  Is díol suntais go mbraitheann Media 

Pluralism Monitor na bliana 2023 go bhfuil 'cuid mhór baoil' ag baint le hiolraíochas an 

mhargaidh ar fud na hEorpa, Éire san áireamh, agus go luaitear follasacht maidir le 

húinéireacht agus iolraíochas ar na margaí digiteacha ar chuid den ábhar buartha.  

S E I FT E ANN A D ’ F HO NN AN F H ADH B A R É I T E ACH :  

Leis an nGníomh Eorpach um Shaoirse na Meán (mar atá beartaithe) (GESM) féachtar le 

saoirse na meán cumarsáide agus le hiolraíochas ar fud an AE a neartú.  Treiseofar leis an 

gceart atá ag an bpobal ar iléagsúlacht maidir le hábhar nuachta agus cúrsaí reatha, agus 

déanfar foráil do chreat coitianta maidir le measúnóireacht náisiúnta ar chumasc comhlachtaí 

meán cumarsáide ar fud an Aontais.  Faoi Airteagal 6 an GESM, beidh dlite ar sholáthraithe 

seirbhísí meán cumarsáide eolas a chur ar fáil go so-aimsithe maidir le cúrsaí úinéireachta.  Is 

fiú a mheas go dtarlóidh leasú agus neartú ar chumhdach rialála don iolraíochas sna meáin 

chumarsáide in Éirinn le forálacha den sórt sin. 

N A P RÍ O M HG HNÍ O M H AI T H E :   

Coimisiún na Meán, An Roinn Turasóireachta, Cultúir, Ealaíon, Gaeltachta, Spóirt agus Meán 

Iontaofacht agus Saontacht 

Is togra taighde PERITIA (Policy, Expertise and Trust in Action) a mhaoinítear faoi Fhís 2020 

an AE.  Tá fiosrú á dhéanamh faoi na cúinsí ina gcuireann daoine iontaoibh sa saineolas a 

úsáidtear maidir leis an mbeartas poiblí a leagan amach.  Bíonn iontaoibh ag daoine as 

saineolaithe, ar a gcuid oiliúna agus an teist ar a bhfuil bainte amach acu cheana a thabhairt 

san áireamh.  De réir thorthaí na hoibre seo, bíonn iontaoibh againn as saineolaithe mar go 

nglacaimid leis go bhfuil siad ionraic macánta.  Is tábhachtach an rud iontaoibh i saineolaithe a 

chothú le leibhéil níos airde oideachais agus oiliúna ar dhaoine ionas gur féidir leo cur lena 

gcuid scileanna agus eolais féin sa dóigh go mbíonn siad inniúil ar ábhar ó shaineolaithe a 

úsáid. 

S E I FT E ANN A D ’ F HO NN AN F H ADH B A R É I T E ACH :   

Scileanna níos leithne maidir le inniúlacht ar mheáin dhigiteacha a úsáid, litearthacht sna 

meáin agus smaointeoireacht chriticiúil ar fud an phobail ar fad.  

N A P RÍ O M HG HNÍ O M H AI T H E :   

An Roinn Oideachais, Litearthacht sna Meáin, Éire, Iriseoirí 

Ionramháil agus Cur isteach Eachtrach ar Fhaisnéis agus Líonraí 

Coireachta 

Mar gheall ar an gcogaíocht san Úcráin agus i dtíortha eile, teannas níos géire idir tíortha 

ollchumhachtacha, agus an fonn atá ar thíortha áirithe agus ar eagraíochtaí ollmhóra trádála 

agus tráchtála tionchar a imirt ar phróisis an daonlathais san Eoraip, tá an bhréagaisnéis agus 

bagairtí hibrideacha ina ábhar buartha ag an Aontas Eorpach agus ag cuid mhór de na 

ballstáit. Dá thoradh sin, tá reachtaíocht agus beartais á dtabhairt isteach ag an AE agus ag 

roinnt de na stáit faoinar coir bréagaisnéis a scaipeadh agus/nó trína gcuirtear srianta ar a 

scaipeadh. Tá curtha freisin leis an gcistíocht maidir le litearthacht sna meáin agus le cláir 

shóisialta agus oideachais eile chomh maith le cistí do shaothar taighde ar mhodhanna chun 

feachtais bréagaisnéise a thabhairt chun aire, anailís a dhéanamh orthu agus cur isteach 

orthu.  

Ar cheann de na réimsí príomhthábhachta a bhfuil ábhar buartha ina leith tá Ionramháil agus 

Cur isteach Eachtrach ar Fhaisnéis (ICEF).  Is minic feachtais den chineál sin á leagan amach 

chun tionchar a imirt ar thír nó ar réigiún, cur isteach ar shochaí na tíre nó baint ón iontaoibh i 

bhforais an daonlathais agus i smacht reachta.  Ar na bearta a thapaítear go coitianta, tá díriú 

ar dhreamanna éagsúla sa tsochaí d'fhonn deighilt agus coimhlint a chothú, díriú ar 

dhreamanna imeallaithe, nó feachtais bréagaisnéise agus comhcheilge a chur chun cinn ionas 

gur deacra rialachas éifeachtúil agus soláthar seirbhísí chur ar fáil.  Ón mbliain 2015 i leith, tá 

curtha go mór ag an tSeirbhís Eorpach Gníomhaíochta Seachtraí agus ag forais eile de chuid 

na hEorpa leis an acmhainn dul i ngleic le feachtais ICEF.9 

Réimse eile ar mó d'ábhar buartha é le tamall anuas is ea an bhréagaisnéis atá ceangailte le 

líonraí coireachta (dronga coireachta, cibearchoiriúlacht, dreamanna antoisceacha, 

gluaiseachtaí náisiúnacha foréigneacha, gluaiseachtaí paraimíleata agus grúpaí radacacha 

agus sceimhlitheoireachta). Bíonn bréagaisnéis in úsáid acu sin chun daoine a earcú, deighilt 

a chothú, airgead a bhailiú agus a gcuid cuspóirí polaitíochta agus eacnamaíochta a chur i 

gcrích.  Le blianta beaga anuas, tá grúpaí coireachta den sórt sin ag éirí inniúil ar 

bhréagaisnéis a scaipeadh ar an Idirlíon agus ar líonraí sóisialta.  I roinnt cásanna, (féach ré 

timthrialla bréagaisnéise thuas) cuireadh a gcuid snátha scéalaíochta ar ardáin meán sóisialta 

                                                
 

9 https://www.eeas.europa.eu/eeas/tackling-disinformation-foreign-information-manipulation-interference_en  

https://www.eeas.europa.eu/eeas/tackling-disinformation-foreign-information-manipulation-interference_en

gan mórán treoirlínte don phobal maidir le hábhar gócheaptha, míthreorach nó díobhálach, sa 

chaoi gur tharla síneadh a chur leis an ré timthrialla.  

S E I FT E ANN A D ’ F HO NN AN F H ADH B A R É I T E ACH :     

Tá trí cinn de sheifteanna a bhféadfaí iad a thabhairt faoi mheas:  

 Taighde ildisciplíneach agus meithle ildisciplíne a chruthú agus a mhaoiniú chun sonraí 

lorgaireachta atá cruinn tráthúil a chur ar fáil maidir leis na ceisteanna is tábhachtaí.  

 Fóraim comharoibre idir na príomhghníomhaithe, comhlachtaí agus gníomhaireachtaí 

stáit ina measc.  

 Bearta sonracha maidir le litearthacht sna meáin, bearta oideachais agus feachtais 

chun tuiscint ar chearta sibhialta agus ar mheon an daonlathais a chothú. 

Meastar chomh maith go gcuideofaí le maolú i leith an ábhair sin trí chur leis an gcistíocht 

fhadtéarmach maidir le litearthacht sna meáin agus cláir shóisialta agus oideachais eile chomh 

maith le cistí don taighde maidir le feachtais bréagaisnéise a thabhairt chun aire, a chur faoi 

anailís agus a chur ó fheidhmiú.  

N A P RÍ O M HG HNÍ O M H AI T H E :   

Ranna Rialtais, Eagraíochtaí Cistíochta, an Lárionad Náisiúnta Cibearshlándála, an Lucht 

Léinn, Geallsealbhóirí maidir le litearthacht sna meáin agus cúrsaí oideachais 

An Comhthéacs Beartais 

Cúrsaí Dlí/Rialúcháin 

Is casta mar ábhar plé an rialúchán maidir le bréagaisnéis in Éirinn.  Tá creatchórais éagsúla 

reachtaíochta ar bun faoi láthair ar leibhéal an AE agus ar an leibhéal náisiúnta trína 

bhféachtar le cur in aghaidh na bréagaisnéise go hindíreach trí thimpeallacht meán 

cumarsáide atá iolraíoch neamhchlaon agus an pobal a bheith cumhachtach agus tuisceanach 

maidir leis na meáin chumarsáide. Áirítear ar na creatchórais reachtaíochta: 

AE  -  T RE O I R  S HE I RBHÍ S Í  N A M E ÁN CL O S AM H AI RC  

Tá de rún le Treoir Sheirbhísí na Meán Closamhairc (TSMCA)10, a ndéantar trasuí ar chuid de 

ina chuid den Acht um Rialáil Sábháilteachta ar Líne agus na Meán (RSLM) 2022, comhordú 

ar fud an AE a thabhairt i dtreis maidir  leis an reachtaíocht náisiúnta faoi na meáin 

closamhairc uile, lena n-áirítear craolachán teilifíse den ghnáthchineál agus seirbhísí ar 

éileamh.   Tá caomhnú an iolrachais ar na meáin chumarsáide buntábhachtach maidir leis an  

Treoir TSMCA agus tá forálacha sa Treoir maidir le tosaíocht do sheirbhísí closamhairc is díol 

spéise i gcoitinne (Airteagal 7a)11 chomh maith le coinníoll maidir le seirbhísí ar éileamh ionas 

go gcinntítear tosaíocht ag saothair Eorpacha (Airteagal 13)12 agus coinníollacha maidir le 

saothair Eorpacha neamhspleácha a chraoladh (Airteagal 17)13.  Tá forálacha sa Treoir 

TSMCA freisin maidir le litearthacht meán cumarsáide, le ceangal ar an rialtóir a chinntiú go 

mbíonn bearta éifeachtacha maidir le litearthacht na meán cumarsáide á ndéanamh ag 

soláthraithe seirbhísí físeán (soláthraithe SSF) faoi Airteagal 28b(3)(j)14 agus faoi Airteagal 

33a ina luaitear coinníollacha maidir le scileanna litearthachta meán cumarsáide a chur chun 

cinn agus a fhorbairt agus coinníollacha tuairiscíochta ar na Ballstáit. Faoi Airteagal 30b den  

Treoir TSMCA, foráiltear d'aitheantas foirmeálta do ról GREC agus dá neartú, comhairle 

                                                
 

10 https://digital-strategy.ec.europa.eu/en/policies/audiovisual-and-media-services 
11 An Treoir TSMCA Airteagal 7a – Féadfaidh na Ballstáit bearta a dhéanamh chun tosaíocht iomchuí seirbhísí meán closamhairc a bhaineann 
leis an leas ginearálta a áirithiú.  
12  An Treoir TSMCA Airteagal 13 – Áiritheoidh na Ballstáit go mbeidh sciar 30 % ar a laghad de shaothair Eorpacha sna catalóga acu ag 
soláthraithe seirbhíse meán de sheirbhísí meán closamhairc ar éileamh faoina ndlínse agus áiritheoidh siad go dtabharfar tosaíocht do na 
saothair sin. 
13  An Treoir TSMCA Airteagal 17 Áiritheoidh na Ballstáit, i gcás inarb indéanta agus trí bhealaí iomchuí, go n-áirithíonn craoltóirí 10 % ar a 
laghad dá gcuid ama tarchurtha, gan an t-am a leithroinntear ar nuacht, imeachtaí spóirt, cluichí, fógraíocht, seirbhísí teilithéacs agus 
teilishiopadóireacht a áireamh, nó de rogha ar a chéile. an Ballstát, ar a laghad 10 % dá bhuiséad clár, le haghaidh saothair  Eorpacha arna 
gcruthú ag léiritheoirí atá neamhspleách ar chraoltóirí. 
14  An Treoir TSMCA Airteagal 28b (3)(j) – foráil a dhéanamh le haghaidh bearta agus uirlisí maidir le litearthacht sna meáin agus feasacht na 
n-úsáideoirí ar na bearta agus na huirlisí sin a mhúscailt.  

https://digital-strategy.ec.europa.eu/en/policies/audiovisual-and-media-services


| Straitéis Náisiúnta Frith-Bhréagaisnéise Tuarascáil Fhoghrúpa 2 

 

 

—— 
14 

theicniúil a chur ar Choimisiún an AE san áireamh. Is ríléir sin ar an obair atá ar bun ag GREC 

maidir le monatóireacht ar Chód Cleachtais an AE maidir leis an mBréagaisnéis. 

AE  -  AN P AC ÁI S T E  UM  S HE I R BHÍ S Í  D I G I T E ACH A I . E . ,  AN G NÍ O M H UM  

S HE I RBHÍ S Í  D I G I T E ACH A AN AE  AG US  AN I O NS T RAI M  UM  M ARG AÍ  

D I G IT E ACH A  

Is rialachán de chuid an AE an Gníomh um Sheirbhísí Digiteacha (GSD)15 a tháinig i bhfeidhm  

i ndlí an AE i mí na Samhna 2022 agus a mbeidh feidhm go díreach leis ar fud an AE ón 17 

Feabhra 2024.  Féachtar le tairbhe a dhéanamh leis an rialachán nua seo maidir le feidhmiú 

mhargadh inmheánach an AE mar is ceart i ndáil le seirbhísí idirghabhálacha ar líne trí 

rialacha comhchuibhithe a leagan síos ar mhaithe le timpeallacht shábháilte, intuartha agus 

iontaofa ar líne lena ndéantar freastal don nuálaíocht agus cosaint éifeachtúil a chur ar fáil do 

chearta bunúsacha a chumhdaítear faoi Chairt um Chearta Bunúsacha an Aontais Eorpaigh16, 

an prionsabal maidir le cosaint tomhaltóirí san áireamh.  Faoi Airteagal 45 an GSD, tá leagtha 

amach Cód Cleachtais (mar atá faoi láthair) an AE maidir leis an mBréagaisnéis a chur i riocht 

Chód Iompair comhrialála.  De réir chinneadh an Rialtais, beidh Coimisiún na Meán á ainmniú 

go foirmeálta ina Chomhardaitheoir Seirbhísí Digiteacha i gcás na hÉireann agus is é an 

Coimisiún sin dá réir sin a bheidh ina údarás inniúil freagrach as feidhmiú agus forfheidhmiú 

an rialacháin seo de chuid an AE in Éirinn.  

Faoi Airteagal 34 an rialacháin, leagtar dualgas maidir le measúnacht baoil ar ardáin an-mhór 

ar líne d'fhonn a chinntiú go ndéantar priacal sistéamach a shonrú agus a thabhairt faoi 

anailís.  Ba cheart go ndéanfaí anailís le measúnacht baoil den sórt sin an é go dtifeadh an t-

ábhar baoil faoi chaibidil amach mar gheall ar ionramháil d'aon ghnó ar an tseirbhís, chomh 

maith le borradh agus scaipeadh a d'fhéadfadh a bheith tréan forleathan ar ábhar 

mídhleathach agus ar fhaisnéis nach móide a i gcomhréir leis na téarmaí agus na 

coinníollacha.  Tá dualgas i gceist freisin maidir le follasacht chóras na moltaí, lena n-áirítear 

foráil faoi Airteagal 38 an rialacháin gur gá d'ardáin an-mhór ar líne ar a laghad aon rogha 

amháin maidir le córas na moltaí a chur ar fáil nach bhfuil bunaithe ar phróifíliú. 

Tá leagtha amach soláthar do shábháilteacht níos fearr ar líne leis an rialachán.  Coimisiún na 

Meán atá ainmnithe i gcáil Chomhordaitheoir Seirbhísí Digiteacha na hÉireann agus a bheidh, 

                                                
 

15 https://eur-lex.europa.eu/legal-content/EN/TXT/?uri=CELEX%3A32022R2065&qid=1670837883291 
16 https://eur-lex.europa.eu/legal-content/EN/TXT/?uri=CELEX%3A12012P%2FTXT 

https://eur-lex.europa.eu/legal-content/EN/TXT/?uri=CELEX%3A32022R2065&qid=1670837883291
https://eur-lex.europa.eu/legal-content/EN/TXT/?uri=CELEX%3A12012P%2FTXT

dá réir sin, ina údarás inniúil maidir leis an rialachán seo de chuid an AE a fheidhmiú agus a 

fhorfheidhmiú.  

Rialachán de chuid an AE is ea an Ionstraim um Margaí Digiteacha (IMD)17 a tháinig i 

bhfeidhm i mí na Samhna 2022 a bhfuil d'aidhm léi iomaíocht chothrom a chothú agus a 

mbeidh feidhm go díreach léi ar fud an AE le héifeacht ó mhí Bealtaine 2023.  Tá leagtha 

amach go dtiocfar i ngleic, leis an rialachán nua seo, le thorthaí dochracha a eascraíonn ó 

bhearta áirithe a dhéanann ardáin ar líne a fheidhmíonn ina ngeatóirí digiteacha maidir le 

margadh aonair an AE agus sin d'fhonn a chinntiú go mbíonn margaí digiteacha atá cóir 

oscailte ar fáil ag gach duine den lucht úsáide trí choinníollacha dualgais a leagan síos nach 

mór do na "geatóirí" cloí leo i mbun a gcuid gnáthbhearta oibre. 

AE  -  AN G NÍ O M H E O RP ACH UM  S H AO I R S E  N A M E ÁN ( M AR AT Á 

BE ART AI T HE )   

Tá de rún leis an nGníomh Eorpach um Shaoirse na Meán (mar atá beartaithe) iolrachas agus 

neamhspleáchas na meán cumarsáide san AE a chaomhnú. Tugtar san áireamh forálacha 

d'fhonn neamhspleáchas eagarthóireachta na meán cumarsáide a neartú, follasacht maidir le 

húinéireacht chomhlachtaí meán cumarsáide a chinntiú agus ábhar na soláthraithe seirbhísí 

meán cumarsáide a chosaint ar líne.  Tá beartaithe chomh maith Bord nua Eorpach maidir le 

Seirbhísí Meán a chur ar bun a thiocfadh in ionad GREC. Tá an chaibidlíocht maidir leis an 

togra ar siúl faoi láthair agus meastar go leanfaidh go tús na bliana 2024. 

N ÁI S I ÚNT A -  AN t ACHT  UM  R I AL ÁI L  S ÁBH ÁI L T E ACHT A AR L Í NE  AG US  N A 

M E ÁN  20 22  

Síníodh an tAcht um Rialáil Sábháilteachta ar Líne agus na Meán (RSLM)18 2022 ina dhlí an 

10 Nollaig 2022. Rinneadh Údarás Craolacháin na hÉireann (BAI) a dhíscaoileadh faoin Acht 

agus Coimisiún na Meán a chur ar bun mar chomhlacht atá freagrach as maoirseacht ar an 

rialáil maidir le seirbhísí craolacháin agus físeán ar éileamh agus as an gcreatchóras nua 

rialála maidir le sábháilteacht ar líne a thabhairt isteach, Treoir leasaithe Sheirbhísí na Meán 

Closamhairc a chur i bhfeidhm faoi dhlí na hÉireann agus fónamh don fhorbairt ar earnáil na 

meán cumarsáide in Éirinn go ginearálta.  Is ceart a thabhairt chun aire nach luaitear 

bréagaisnéis mar chatagóir díobhála faoin Acht um Rialáil Sábháilteachta ar Líne agus na 

Meán 2022. Dá ainneoin sin, d'fhéadfadh bréagaisnéis a bheith in úsáid maidir le feachtais ar 

                                                
 

17 https://eur-lex.europa.eu/legal-content/EN/TXT/HTML/?uri=CELEX:32022R1925 
18 https://www.irishstatutebook.ie/eli/2022/act/41/enacted/en/html 

https://eur-lex.europa.eu/legal-content/EN/TXT/HTML/?uri=CELEX:32022R1925
https://www.irishstatutebook.ie/eli/2022/act/41/enacted/en/html

líne a chuireann fuathchoireacht, ábhar sceimhlitheoireachta agus ábhar mídhleathach de 

chineálacha eile chun cinn.  Anuas ar an méid sin, d'fhéadfadh bréagaisnéis a bheith in úsáid 

maidir le hábhar díobhálach ar líne de chineálacha eile a luaitear san Acht a chur chun cinn 

(féinmharú/féindíobháil a chur chun cinn, mí-ord cothúcháin/iteacháin a chur chun cinn agus 

cibearbhulaíocht a chur chun cinn) agus meastar go mbeidh suim á chur ag Coimisiún na 

Meán agus ag an gCoimisinéir Sábháilteachta ar Líne i réimse na bréagaisnéise. 

Is téamaí lárnacha cúrsaí iolrachais agus tuiscint na meán cumarsáide ag Coimisiún na Meán 

(mar ab ea ag Údarás Craolacháin na hÉireann19) agus rinneadh freagrachtaí uile an Údaráis 

Craolacháin (polasaithe uile an Údaráis san áireamh) a aistriú go dtí an Coimisiún ar lá a 

bhunaithe i mí Márta 2023. Tá dá réir sin ról leanúnach le Coimisiún na Meán maidir le 

hiolrachas sna meáin chumarsáide agus tuiscint ar na meáin a chur chun cinn. Tugtar faoi na 

rólanna sin i gcomhthéacs na nAchtanna um Chraolachán agus um Rialáil na Meán 2009 

agus 2022 arna leasú ag an Acht um Rialáil Sábháilteachta ar Líne agus na Meán 2022 

(RSLM) agus Cuid 3A den Acht Iomaíochta 200220 (arna chur isteach leis an Acht um 

Iomaíocht agus Cosaint Tomhaltóirí 201421). Seo a leanas ról an Choimisiúin maidir le 

hiolrachas agus tuiscint ar na meáin: 

I O L RAÍ O CH AS  N A M E ÁN C UM ARS ÁI DE  -  DU AL G AI S  F AO I N  RE ACH T AÍ O CHT   

Faoi Alt 7(2)(c) an Achta RSLM, leagtar de dhualgas ar Choimisiún na Meán a chinntiú go 

gcuirtear seirbhísí craolacháin agus seirbhísí ar éileamh ar fáil atá oscailte agus iolraíoch. 

Glacann an Coimisiún, mar a rinne an tÚdarás Craolacháin a dtagann an Coimisiún i 

gcomharbacht air, leis an réamhthuiscint faoin reachtaíocht gur gné bhunriachtanach de 

dhaonlathas ionadaíochta na linne seo earnáil meán cumarsáide atá oscailte iolraíoch agus 

seastar i gcónaí le Beartas an Údaráis maidir leis an Iolracht sna Meáin22 d'fhonn iolraíochas a 

chur chun cinn agus a chothú sna meáin chumarsáide in Éirinn.  Is é príomhchuspóir atá leis 

an bpolasaí sin a leagan amach na modhanna ina ndéanfaidh Coimisiún na Meán iolraíochas 

sna meáin chumarsáide a chur chun cinn agus a chothú.  Luaitear comhthéacs ról an 

Choimisiúin i ndáil le hiolraíochas sna meáin chumarsáide; tugtar sainmhíniú ar iolraíochas 

sna meáin chumarsáide; leagtar amach an tábhacht atá le hiolraíochas sna meáin 

chumarsáide; luaitear go mion aidhmeanna an bheartais; agus, leagtar amach na bearta a 

                                                
 

19 Faoi fhorálacha an Acht um Shábháilteacht ar Líne agus na Meán, cuireadh Coimisiún na Meán ar bun an 15 Márta 2023 agus aistríodh 
foireann agus cúraimí Údarás Craolacháin na hÉireann chuig an gCoimisiún.  
20 https://revisedacts.lawreform.ie/eli/2002/act/14/revised/en/html - PARTIIIA 2022 
21 http://www.irishstatutebook.ie/eli/2014/act/29/section/74/enacted/en/index.html 
22 https://www.bai.ie/download/128743/ - Údarás Craolacháin na hÉireann 

https://revisedacts.lawreform.ie/eli/2002/act/14/revised/en/html#PARTIIIA
http://www.irishstatutebook.ie/eli/2014/act/29/section/74/enacted/en/index.html
https://www.bai.ie/download/128743/

dhéanann Coimisiún na Meán – agus a dhéanfaidh go leanúnach – d'fhonn iolraíochas a chur 

chun cinn agus a chothú sna meáin chumarsáide in Éirinn.  

Seasann Coimisiún na Meán le Beartas Údarás Craolacháin na hÉireann maidir le Rialú agus 

Úinéireacht23.  Faoin mbeartas sin, tá éifeacht praiticiúil le coinníollacha dualgais a leagtar síos 

san Acht um Chraolachán agus um Rialáil na Meán 2009 agus 2022 agus atá dlite ar an 

gCoimisiún a thabhairt san áireamh tráth a mbítear ag socrú ar an iarratasóir is oiriúnach 

maidir le conradh i ndáil le seirbhís raidió nó teilifíse a bhronnadh.  Baineann Coimisiún na 

Meán úsáid as freisin chun iarratais a mheas i ndáil le hathrú úinéireachta nó athrú ar na 

dreamanna a bhfuil smacht acu ar sheirbhísí craolacháin, mar shampla athrú maidir le 

scairshealbhóireacht nó stiúrthóirí. Tá lón treorach agus rialacha sa bheartas a cheadaíonn an 

Coimisiún nuair a bhíonn breithiúnas le tabhairt ar a inmhianta a bheadh cead a thabhairt 

smacht a bheith ag duine nó ag grúpa daoine ar líon míchuí seirbhísí meán cumarsáide i Stát 

na hÉireann ná leas suntasach i líon míchuí seirbhísí den sórt sin. 

I gCuid 3A den Acht Iomaíochta 2002, leagtar amach an próiseas faoin reachtaíocht maidir le 

cumasc chomhlachtaí meán cumarsáide in Éirinn a bhreithniú agus déantar foráil do chosaint 

thábhachtach maidir le hiolraíochas agus iléagsúlacht sna meáin chumarsáide.  Faoin 

gcreatchóras seo, is féidir leis an Aire Turasóireachta, Cultúir, Ealaíon, Gaeltachta, Spóirt 

agus Meán a éileamh ar Choimisiún na Meán iniúchadh iomlán a dhéanamh maidir le cumasc 

comhlachtaí meán cumarsáide más ábhar buartha go bhféadfadh cumasc den sórt sin a 

bheith i gcoinne leas an phobail maidir le hiolraíochas na meán cumarsáide sa Stát a 

chaomhnú.  

I O L RAÍ O CH AS  N A M E ÁN C UM ARS ÁI DE  -  BE ART A ANO I S / S AN AM  AT Á L E  

T HE ACHT   

Bunachar sonraí arna leagan amach agus arna choiriú ag foireann Scoil na Cumarsáide in 

Ollscoil Chathair Bhaile Átha Cliath atá i gceist le láithreán gréasáin Media Ownership 

Ireland24. Tionscnamh de chuid Údarás Craolacháin na hÉireann a bhí ann agus leanann 

Coimisiún na Meán d'airgead a chur ar fáil lena aghaidh.  

Is féidir le duine den phobal an bunachar sonraí a thapú agus tá sé leagtha amach ionas gur 

fóinteach mar phointe tagartha é i ndáil leis an gcuid den Acht um Iomaíocht agus Cosaint 

                                                
 

23 https://www.bai.ie/download/128746/ - BAI 
24 http://www.mediaownership.ie/ 

https://www.bai.ie/download/128746/
http://www.mediaownership.ie/

Tomhaltóirí 2014 a bhaineann le cumasc chomhlachtaí meán cumarsáide a chur i bhfeidhm.  

Déantar fónamh, ach go háirithe, maidir le coinníoll Choimisiún na Meán tuarascáil a chur ar 

fáil gach tríú bliain le hanailís ar an tionchar ag athruithe maidir le húinéireacht agus le rialú ar 

ghnéithe iolraíochais maidir leis na meáin chumarsáide sa Stát.  Foilsíodh dhá thuarascáil den 

sórt sin go dtí seo (2012-201425 agus 2015-201726) agus tá an tríú tuarascáil (2018-2020) le 

foilsiú i rith na bliana 2023. 

Is í an tuarascáil bhliantúil Digital News arna foilsiú ag an Reuters Institute for the Study of 

Journalism in Ollscoil Oxford an beart leanúnach staidéir is fairsinge maidir leis na pátrúin a 

bhaineann le tapú nuachta ar fud an domhain.  Déantar trácht sa tuarascáil dhomhanda ar an 

gcás maidir le 46 tír agus ón mbliain 2015 i leith tá urraíocht á dhéanamh ag Údarás 

Craolacháin na hÉireann, mar chuid den bheartaíocht maidir le hiolraíochas na meán 

cumarsáide in Éirinn, ar chúrsaí sa tír seo a thabhairt san áireamh leis an togra taighde 

idirnáisiúnta seo.  D'fhonn an leas is mó is féidir a bheith as na sonraí, cheangail an tÚdarás 

Craolacháin comhar páirtnéireachta leis an Institiúid um Meáin Todhchaí, Daonlathas agus 

Sochaí in Ollscoil Chathair Bhaile Átha Cliath (FuJo)27 ionas go gcuirtear tuarascáil níos mine 

maidir le cúrsaí na hÉireann go háirithe ar fáil agus foilsíodh an tuarascáil is deireanaí den 

chineál sin i mí Meitheamh 202228.  

Chuir Coimisiún na Meán eolas ar fáil do Stiúrthóireacht an Choimisiúin Eorpaigh maidir le 

Ceartas agus Tomhaltóirí a rinne Tuarascáil an AE maidir le Smacht Reachta a ullmhú le 

roinnt blianta anuas.  Leagtar amach sa tuarascáil breithiúnas maidir le smacht reachta ar fud 

an AE agus i ngach ceann de na Ballstáit.  Chuir Coimisiún na Meán nó Údarás Craolacháin 

na hÉireann ábhar ar fáil maidir le tuarascálacha na mblianta 202329, 202230 agus 202131.  

Is é an Media Pluralism Monitor32 arna fhoilsiú ag an Centre for Media Pluralism33 i bhFlórans 

na hIodáile an foinse eolais barrthábhachta don Tuarascáil maidir le Smacht Reachta.  

Leanann Coimisiún na Meán d'fheidhmiú mar léirmheastóir saineolais i ndáil leis an 

                                                
 

25 https://www.bai.ie/download/128749/ 
26 https://www.bai.ie/en/download/133642/ 
27 https://fujomedia.eu/ 
28 https://www.bai.ie/en/download/137249/ 
29 https://commission.europa.eu/strategy-and-policy/policies/justice-and-fundamental-rights/upholding-rule-law/rule-law/rule-law-
mechanism/2023-rule-law-report_en 
30 https://ec.europa.eu/info/publications/2022-rule-law-report-communication-and-country-chapters_en 
31 https://ec.europa.eu/info/policies/justice-and-fundamental-rights/upholding-rule-law/rule-law/rule-law-mechanism/2021-rule-law-
report/2021-rule-law-report-communication-and-country-chapters_en 
32 https://cmpf.eui.eu/mpm2021-results/ 
33 https://cmpf.eui.eu/ 

https://www.bai.ie/download/128749/
https://www.bai.ie/en/download/133642/
https://fujomedia.eu/
https://www.bai.ie/en/download/137249/
https://commission.europa.eu/strategy-and-policy/policies/justice-and-fundamental-rights/upholding-rule-law/rule-law/rule-law-mechanism/2023-rule-law-report_en
https://commission.europa.eu/strategy-and-policy/policies/justice-and-fundamental-rights/upholding-rule-law/rule-law/rule-law-mechanism/2023-rule-law-report_en
https://ec.europa.eu/info/publications/2022-rule-law-report-communication-and-country-chapters_en
https://ec.europa.eu/info/policies/justice-and-fundamental-rights/upholding-rule-law/rule-law/rule-law-mechanism/2021-rule-law-report/2021-rule-law-report-communication-and-country-chapters_en
https://ec.europa.eu/info/policies/justice-and-fundamental-rights/upholding-rule-law/rule-law/rule-law-mechanism/2021-rule-law-report/2021-rule-law-report-communication-and-country-chapters_en
https://cmpf.eui.eu/mpm2021-results/
https://cmpf.eui.eu/

bhfoilseachán monatóireachta sin in Éirinn agus cuirtear leis an bplé faoi mhodhanna ina 

bhféadfaí an sásra a leasú mar gheall ar athruithe ar thimpeallacht na meán cumarsáide. 

I O L RAÍ O CH AS  N A M E ÁN C UM ARS ÁI DE  –  DU AL G AI S  RE ACHT ÚL A  

Faoi Alt 7(3)(g) an Achta RSLM, tá de dhualgas ar Choimisiún na Meán, faoi mar a bhíodh ar 

Údarás Craolacháin na hÉireann, taighde a spreagadh agus tionscnaimh agus bearta 

oideachais agus oiliúna a chothú, i ndáil le litearthacht sna meáin chumarsáíde agus eile.  Mar 

chuid den réimse cúraim sin, chuir an tÚdarás Craolacháin Beartas um Litearthacht sna Meáin 

le chéile a seoladh sa bhliain 2016 agus leagtar amach ansin prionsabail phríomhthábhachta 

óna n-eascraíonn inniúlacht i dtrí réimse, spriocanna inmhianta agus slata tomhais ionas gur 

féidir an beartas a bhunú ar an gcleachtas.  Tá an cháipéis ina treoir freisin maidir le plean 

oibre an Údaráis Craolacháin i ndáil le litearthacht sna meáin a leagan amach.  Anuas ar an 

méid sin, tá na spriocanna agus na slata tomhais úsáideach mar lón comparáide ag 

geallsealbhóirí seachtracha agus an cur chuige i ndáil le litearthacht sna meáin á leagan 

amach acu féin.  

I O L RAÍ O CH AS  N A M E ÁN C UM ARS ÁI DE  -  BE ART A ANO I S / S AN AM  AT Á L E  

T HE ACHT  

Sa bhliain 2017, agus tar éis don Údarás Craolacháin geallúint a thabhairt an tráth a raibh an 

Beartas faoi Litearthacht maidir leis na Meáin Chumarsáide á sheoladh, thionóil an tÚdarás 

roinnt de na príomhgheallsealbhóirí chun cónaidhm dheonach idir geallsealbhóirí éagsúla a 

chur ar bun a chuirfeadh aidhmeanna an bheartais chun cinn: Litearthacht sna Meáin, Éire 

(MLI). Tá níos mó na 250 ball ar fud na tíre san MLI faoi láthair agus suim á léiriú ann ar fud 

na hEorpa chomh maith.  Is ball de Ghrúpa Saineolaithe an Choimisiúin Eorpaigh maidir le 

Litearthacht sna Meáin an Comhordaitheoir Náisiúnta i Litearthacht sna Meáin, Éire. Tá obair 

MLI dírithe ar chomhordú agus ar nuálaíocht maidir le tionscnaimh ar mhaithe le litearthacht 

sna meáin chumarsáide agus ar chúrsaí caidrimh agus fógraíochta freisin i ndáil le 

tionscnaimh ar mhaithe le litearthacht sna meáin chumarsáide ar fud na tíre.  Cuireann 

Coimisiún na Meán cúnamh airgid ar fáil do Litearthacht sna Meáin, Éire. 

Ar na príomhréimsí beartaíochta, áirítear an feachtas Be Media Smart a seoladh sa bhliain 

2019 d'fhonn cur le haird agus tuiscint an phobail agus a ndearnadh athphacáistiú air i rith na 

paindéime, gradaim MLI, chomh maithe le comhdhálacha agus seimineáir ar líne faoi réimsí 

iléagsúla trína bhféachtar le gach gné den litearthacht sna meáin chumarsáide a phlé.  

M Í F HAI S NÉ I S / B RÉ AG F H AI S NÉ I S  AG US  NE AM HC HL AO NT ACH T  -  DU AL G AI S  

F AO I N  RE ACHT AÍ O CHT  

I gcomhréir le hAilt 42(1), 42(2)(a) agus 42(2)(b) & (e) den Acht Craolacháin 2009 (roimh 

achtú agus thosach feidhme an Achta um Rialáil Sábháilteachta ar Líne agus na Meán 2022), 

d'ullmhaigh Údarás Craolacháin na hÉireann Cód Cothroime, Oibiachtúlachta agus 

Neamhchlaontachta34, atá infheidhme maidir le seirbhísí fuaime agus closamhairc arna 

gceadúnú ag Údarás Craolacháin na hÉireann. I gcomhréir le hAlt 46N(11) na nAchtanna um 

Chraolachán agus um Rialáil na Meán 2009 agus 2022, leanann Coimisiún na Meán de chur i 

bhfeidhm an Chóid sin a bhaineann le ceisteanna cothroime, oibiachtúlachta agus 

neamhchlaontachta in ábhar nuachta agus cúrsaí reatha. D'ullmhaigh an tÚdarás Craolacháin 

freisin Nótaí Treorach35 maidir leis an gCód agus treoirlínte éigeantacha i ndáil le trácht ar 

thoghcháin36 agus treoirlínte éigeantacha eile maidir le trácht ar reifrinn37. Rinne an tÚdarás 

Craolacháin athbhreithniú reachtúil38 ar chóid an Údaráis, an Cód Cothroime, Oibiachtúlachta 

agus Neamhchlaontachta san áireamh, sular tharla a dhíscaoileadh.  Beidh sin ina lón eolais 

maidir le hobair Choimisiún na Meán i ndáil le cóid i leith sheirbhísí meán cumarsáide a leagan 

amach agus a chur i bhfeidhm, cóid a mbeidh feidhm leo maidir le seirbhísí craolacháin agus 

seirbhísí físeán ar éileamh araon, faoi alt 46N an Achta um Chraolachán agus um Rialáil na 

Meán 2009 agus 2022. 

M Í F HAI S NÉ I S / B RÉ AG F H AI S NÉ I S  AG US  NE AM HC HL AO NT ACH T  -  BE ART A 

ANO I S / S AN AM  AT Á L E  T HE ACHT  

Ón mbliain 2019 i leith, tá obair ceannródaíochta á dhéanamh ag Údarás Craolacháin na 

hÉireann ar an bhfoghrúpa maidir le Bréagaisnéis ag Grúpa na Rialálaithe Eorpacha um 

Sheirbhísí Meán Closamhairc (GREC). Chuidigh an Foghrúpa le Coimisiún an Institiúid um 

Meáin Todhchaí, Daonlathas agus Sochaí (FuJo) in Ollscoil Chathair Bhaile Átha Cliath 

(OCBÁC) scrúdú agus tuairiscíocht a dhéanamh ar chur i bhfeidhm a gcuid geallúintí faoin 

gCód Cleachtais deonach seo ag na dreamanna a shínigh an Cód.  D'fhoilsigh an tÚdarás 

Craolacháin trí chinn de thuarascálacha ina leith sin. 

                                                
 

34 https://www.bai.ie/en/download/129469/ 
35 https://www.bai.ie/en/download/128534/ 
36 https://www.bai.ie/en/download/133142/ 
37 https://www.bai.ie/en/download/132680/ 
38 https://www.bai.ie/en/media/sites/2/dlm_uploads/2023/04/20230306_CodesRules_Statutory-Review_vFinal-1.pdf 

https://www.bai.ie/en/download/129469/
https://www.bai.ie/en/download/128534/
https://www.bai.ie/en/download/133142/
https://www.bai.ie/en/download/132680/
https://www.bai.ie/en/media/sites/2/dlm_uploads/2023/04/20230306_CodesRules_Statutory-Review_vFinal-1.pdf

In ElectCheck 201939 scrúdaítear cur i bhfeidhm a gcuid geallúintí maidir le follasacht i ndáil le 

fógraíocht pholaitiúil i rith fheachtas Thoghcháin na hEorpa 2019 ag Facebook, Twitter agus 

Google. I mí Aibreán 2020, foilsíodh an dara tuarascáil, CodeCheck40, ina scrúdaítear cur i 

bhfeidhm a gcuid geallúintí ag Facebook, Twitter, Microsoft agus Google faoi Cúig Cholún uile 

an Chóid Chleachtais i rith na bliana 2019.  Tá béim faoi leith ar bhearta chun cur le cumas 

agus acmhainn na dtomhaltóirí agus an lucht taighde. Foilsíodh an tríú tuarascáil, 

CovidCheck41, i mí Meán Fómhair 2021 agus an bhéim ar thuarascálacha follasachta na n-

ardán maidir le COVID 19. Moltar i ngach ceann de na tuarascálacha sin gur gá gnás 

tuairiscíochta agus monatóireachta níos daingne maidir le bréagaisnéis ar líne a leagan 

amach d'fhonn uirlis níos éifeachtúla maidir le cur in aghaidh na bréagaisnéise a dhéanamh 

de Chód Cleachtais an AE maidir leis an mBréagaisnéis. Leanann Institiúid FuJo OCBÁC den 

mhonatóireacht ar an gcód tríd an obair a dhéantar in éineacht le FEMD in Éirinn. 

Tá Coimisiún na Meán ina bhall de Fhoghrúpa GREC maidir le Cur in Aghaidh Bréagaisnéise 

agus an Daonlathas a Neartú.  Cuireann an foghrúpa sin comhairle agus cúnamh ar fáil don 

Choimisiún Eorpach maidir le cur i bhfeidhm éifeachtach an Chód Cleachtais neartaithe maidir 

leis an mBréagaisnéis42. Tá baill den fhoghrúpa sin freisin ag obair ar Thascfhóras an Chód 

Cleachtais atá dírithe ar an gCód a bheith oiriúnach don fheidhm agus amhlaidh i bhfad na 

haimsire.  Tionóltar cruinnithe de chuid an Tascfhórsa de réir mar is gá agus ar a laghad faoi 

dhó sa bhliain.  Déantar monatóireacht agus cóiriú ar na geallúintí i bhfianaise chora nua i 

gcúrsaí teicneolaíochta, sochaí, margaidh agus reachtaíochta.  Cuireann baill GREC an 

Tascfhórsa tuairiscí ar fáil go tráthrialta.  Tagann foghrúpaí éagsúla faoi scáth an Tascfhórsa 

ar a n-áirítear: 

 Scrúdú ar shuíomh fógraíochta 

 Ionracas seirbhísí 

 Cumhacht do sheiceálaithe fíricí 

 Monatóireacht agus tuairiscíocht (faoi cheannas GREC) 

 Beart i gcás Práinne 

 Cúrsaí Follasachta 

 Comhchaidreamh & Slánchóiriú bhaill nua a shíníonn   

                                                
 

39 https://www.bai.ie/en/new-report-on-political-social-media-ads-identifies-inconsistencies-in-datasets-and-definitions/ 
40 https://www.bai.ie/en/new-report-highlights-inconsistencies-across-digital-platforms-in-tackling-disinformation/ 
41 https://www.bai.ie/en/new-report-recommends-development-of-robust-procedures-for-reporting-and-monitoring-online-disinformation/ 
42 https://digital-strategy.ec.europa.eu/news-redirect/749495 

https://www.bai.ie/en/new-report-on-political-social-media-ads-identifies-inconsistencies-in-datasets-and-definitions/
https://www.bai.ie/en/new-report-highlights-inconsistencies-across-digital-platforms-in-tackling-disinformation/
https://www.bai.ie/en/new-report-recommends-development-of-robust-procedures-for-reporting-and-monitoring-online-disinformation/
https://digital-strategy.ec.europa.eu/news-redirect/749495

Ar na réimsí eile a bhfuil scrúdú á dhéanamh orthu, tá fógraí polaitíochta, cumas agus 

acmhainn an lucht úsáide agus taighde. 

AN t AC HT  UM  AT HCHÓ I RI Ú  T O G HCHÁN  

Foráiltear faoin Acht um Athchóiriú Toghchán 202243 don Choimisiún Toghcháin a chur ar bun, 

mar a rinneadh an 9 Feabhra 2023, ina chomhlacht neamhspleách faoin reachtaíocht ar a 

leagtar réimse leathan feidhmeanna maidir le toghcháin arna leagan amach san Acht. Tagann 

san áireamh freagracht rialála i ndáil le fógraíocht polaitíochta ar líne a n-íoctar uirthi agus i 

ndáil le hiniúchadh agus monatóireacht maidir le bréagaisnéis agus mífhaisnéis i rith feachtas 

toghchánaíochta nó reifrinn.  Faoi Chuid a Cúig den Acht um Athchóiriú Toghchán, foráiltear 

do chumhacht leitheadach a thabhairt don Choimisiún Toghcháin maidir le cur in aghaidh 

bréagaisnéise agus i gcoinne bhearta bréagacha agus ionramhálacha ar líne le linn tréimhse 

toghchánaíochta (cé nach bhfuil go dtí seo, i mí Meán Fómhair 2023, tosach feidhme curtha 

leis an gCuid sin den Acht). 

Comhoibriú Náisiúnta/Idirnáisiúnta 

Beidh comhoibriú idir réimse leathan iléagsúil geallsealbhóirí de dhíth chun cur in aghaidh na 

bréagaisnéise ar an leibhéal náisiúnta agus an leibhéal idirnáisiúnta.  Tugtar san aguisín liosta 

(nach liosta lánchuimsitheach) de gheallsealbhóirí náisiúnta a bhaineann le hábhar.  Tá 

deiseanna comhoibre ar fáil ar an leibhéal náisiúnta agus idirnáisiúnta, mar shampla an chuid 

dá ndéanann an Fhaireachlann Eorpach um na Meáin Dhigiteacha44, Litearthacht sna Meáin, 

Éire45 agus Institiúid FuJo OCBÁC46. Áirítear ar na heagraíochtaí idirnáisiúnta a shaothraíonn 

maidir leis an réimse seo:   

 Ardán Eorpach na nÚdarás Rialála (AEÚR)47: cuireadh an AEÚR ar bun sa bhliain 1995 

mar gheall ar an ngá le comhoibriú breise idir údaráis rialála na hEorpa. Le taithí 25 

mbliana agus craobhchóras daingean de lucht aitheantais ar leibhéal na hoibre, tá AEÚR 

ar an líonra is sine agus is mó de rialálaithe craolacháin agus ina ionad ríthábhachtach 

maidir le malartú faisnéise, cásanna agus sárchleachtais idir rialálaithe meán cumarsáide 

                                                
 

43 https://www.irishstatutebook.ie/eli/2022/act/30/enacted/en/html  
44 https://edmo.eu/ 
45 https://www.medialiteracyireland.ie/ 
46 https://www.dcu.ie/communications/fujo-institute-future-media-democracy-and-society 
47 https://www.epra.org/ 

https://www.irishstatutebook.ie/eli/2022/act/30/enacted/en/html
https://edmo.eu/
https://www.medialiteracyireland.ie/
https://www.dcu.ie/communications/fujo-institute-future-media-democracy-and-society
https://www.epra.org/

na hEorpa.  Tá 55 údarás rialála as 47 dtír ina mbaill den AEÚR48. Is breathnóir buan 

maidir leis an Ardán an Coimisiún Eorpach, Comhairle na hEorpa, an Fhaireachlann 

Eorpach Closamhairc agus Oifig Ionadaí ESCE maidir le Saoirse na Meán.49 

 Grúpa na Rialálaithe Eorpacha um Sheirbhísí Meán Closamhairc (GREC)50: tugtar 

rialálaithe na seirbhísí meán cumarsáide closamhairc i mballstáit AE-27 le chéile sa 

ghrúpa seo atá ag obair le comhairle saineolais a chur ar an gCoimisiún Eorpach faoi 

cheisteanna maidir le Saoirse & Daonlathas i measc réimsí eile. Tagann grúpaí 

oibre/beartaíochta éagsúla faoina scáth atá dírithe ar réimsí faoi leith acu sin, ina measc 

an Bhréagaisnéis agus Litearthacht sna Meáin.  Ba é an Grúpa GREC a rinne an 

cheannródaíocht maidir leis an obair ar an gCód Cleachtais maidir leis an mBréagaisnéis, 

2021 (an dara leagan). Faoin reachtaíocht GESM atá beartaithe, bheadh Bord Eorpach 

maidir le Seirbhísí Meán agus socruithe Comhoibre á gcur ar bun a leanfaidh den obair atá 

déanta ag GREC.  

 An Líonra Domhanda maidir le Sábháilteacht ar Líne (GOSRN)51: Tá d'aidhm leis an 

líonra seo (lena mbaineann baill as an Astráil, Fidsí, an Ríocht Aontaithe agus Éire faoi 

láthair) a chinntiú go mbíonn an cur chuige maidir le sábháilteacht ar líne chomh 

comhleanúnach seasmhach agus is féidir idir tíortha éagsúla.  Beidh babhtáil eolais, 

sárchleachtais, saineolais agus lón taithí á dhéanamh ag an Líonra d'fhonn fónamh do 

chur chuige cuíchóirithe nó comhordaithe maidir leis an tsábháilteacht ar líne.  Tá na baill 

tugtha do chearta an duine, don daonlathas agus don smacht reachta agus do bheartú 

neamhspleách ar thionchar ó chúrsaí tráchtála agus polaitíochta. 

 An Chónaidhm Eorpach maidir le Caighdeáin Fógraíochta (CECF)52: Is cónaidhm 

CECF idir 42 eagraíocht a bhaineann le 28 eagraíocht féinrialála i réimse na fógraíochta 

(ar a dtugtar “comhlachtaí caighdeán” freisin) ar fud na hEorpa agus 13 eagraíocht thar 

ceann chóras na fógraíochta (comhlachtaí a dhéanann fógraíocht, gníomhaireachtaí 

fógraíochta agus na meáin chumarsáide) agus aon chomhlacht sainréimse digiteach 

amháin.  Is ball an tÚdarás Caighdeán Fógraíochta d'Éirinn.  

                                                
 

48 http://www.epra.org/organisations 
49 http://www.epra.org/articles/permanent-observers 
50 https://erga-online.eu/ 
51 https://www.esafety.gov.au/about-us/who-we-are/international-engagement/global-online-safety-regulators-network 
52 https://www.easa-alliance.org/ 

https://www.esafety.gov.au/about-us/who-we-are/international-engagement/global-online-safety-regulators-network
https://www.easa-alliance.org/
http://www.epra.org/organisations
http://www.epra.org/articles/permanent-observers
https://erga-online.eu/
https://www.esafety.gov.au/about-us/who-we-are/international-engagement/global-online-safety-regulators-network
https://www.easa-alliance.org/

Cód Cleachtais an AE maidir leis an 
mBréagaisnéis 

Cuspóir 

Tugtar léargas sa chaibidil seo ar an scóip a bhaineann le Cód Cleachtais an AE maidir leis an 

mBréagaisnéis agus leis an nGníomh um Sheirbhísí Digiteacha in Éirinn.  Leagtar amach an 

próiseas monatóireachta agus comhlíontais faoin GSD, dírítear aird ar ról na hÉireann faoi 

láthair i ndáil le monatóireacht ar an gCód agus pléitear na nithe is gá a thabhairt san áireamh 

maidir le plean fadtéarmach monatóireachta i leith an Chóid a leagan amach.  

Buneolas faoin gCód 

Caighdeáin dheonacha atá sa Chód Cleachtais maidir leis an mBréagaisnéis (An Cód) trína n-

éilítear ar na comhlachtaí a shíníonn an Cód i bhfad níos mó follasachta a chleachtadh i ndáil 

leis na gnáis oibre agus na polasaithe atá acu maidir leis an mbréagaisnéis, ionas go léiríonn 

siad go bhfuil siad toilteanach oibriú i gcomhar le comhlachtaí eile agus bearta faoi leith a 

dhéanamh chun dul i ngleic leis an mbréagaisnéis.  

Ar na comhlachtaí a bhfuil síniú curtha acu leis an gCód faoi láthair, tá Google, Meta, 

Microsoft agus TikTok chomh maith le líon maith comhlachtaí ar scála níos lú ná sin agus 

Eagraíochtaí Neamhrialtais.  Sa bhliain 2018 a seoladh an chéad Chód Cleachtais agus 

tháinig an Cód Cleachtais Neartaithe ina ionad sin sa bhliain 202253, d'fhonn dul i ngleic le 

ceisteanna áirithe a bhain le leagan na bliana 2018.  Foilsíodh na tuarascálacha 

féinmheasúnóireachta faoin gCód nua i mí Eanáir 2023.  

CÉ  N A G E AL L ÚI NT Í  A T HUGT AR F AO I N  g CÓ D?  

Tá 44 Geallúint a thugtar faoin gCód atá dírithe ar na colúin seo a leanas: 

 Iniúchadh ar Shuíomh Fógraí: Bac a chur ar luach airgid as bréagaisnéis agus an 

scaipeadh a chúngú trí pholasaithe fógraíochta agus bearta éifeachtúla eile.  

 Fógraí Polaitíochta: Soiléire maidir le cúrsaí follasachta le bearta éagsúla, mar 

shampla lipéadú soiléir, faisnéis faoi íocaíocht agus cartlanna fógra. 

                                                
 

53 https://digital-strategy.ec.europa.eu/en/library/2022-strengthened-code-practice-disinformation 

https://digital-strategy.ec.europa.eu/en/library/2022-strengthened-code-practice-disinformation

 Ionracas Seirbhísí: Comhar oibre idir comhlachtaí a shíníonn an cód ionas gur lú 

bearta ionramhála nó comhordaithe is féidir a eagrú.  

 Inniúlacht an Lucht Úsáide: Cuidiú leis an lucht úsáide bréagaisnéis a aithint, a 

thabhairt chun aire agus a thuairisciú trí lipéad a chur le hábhar nó le tionscnaimh 

maidir le litearthacht sna meáin.  Tagann follasacht maidir le córais moltaí faoina scáth 

seo freisin. 

 Inniúlacht an Lucht Taighde: Teacht níos furasta ar shonraí agus deiseanna 

comhoibre níos fearr a chur ar fáil.  

 Inniúlacht an lucht Seiceáil Fíricí: Teacht níos furasta ar shonraí agus acmhainní 

don lucht seiceáil fíricí chomh maith le dlúthchuid de sheirbhísí an ardáin a dhéanamh 

de sheiceáil fíricí.  

 Ionad Follasachta: Oibreoidh na comhlachtaí síniúcháin le chéile maidir le láithreán 

gréasáin Disinfocode.eu a chur ar fáil54. 

 Tascfhórsa buan: Fónamh don obair lena gcinntítear feabhsú leanúnach á thabhairt 

ar an gCód.  

 Monatóireacht: Fónamh don obair lenar féidir monatóireacht a dhéanamh maidir leis 

an gCód.  Tugtar san áireamh freisin iarratas a dhéanamh maidir le faisnéis nua tráth 

géarchéime - e.g. an Cogadh san Úcráin. 

Tugtar sonraí breise faoi na geallúintí éagsúla a bhaineann le gach colún san achoimre 

feidhmiúcháin55.  

Cén trasnaíl a tharlóidh leis an GSD? 

Féinrialáil atá i gceist leis an gCód Cleachtais, rud a chiallaíonn gur go deonach a shíníonn 

ardáin an Cód agus go gcuireann siad tuarascálacha ar fáil ansin faoina gcuid beartaíochta 

ina leith.  Ós cód deonach atá ann, tá teorainn leis an toradh a tháinig air.  Ó tá á thuar anois 

go ndéanfar cód cleachtais faoin GSD den Chód as seo amach, ciallaíonn sin gur féidir le 

hardáin an-mhór meán sóisialta (VLOP) agus le hardáin an-mhór cuardaigh ar líne (VLOSE) 

an comhlíontas i leith an Chóid a lua mar fhianaise go bhfuil an dualgas ábhar baoil maidir le 

bréagaisnéis a mhaolú faoin GSD comhlíonta acu.  

                                                
 

54 https://disinfocode.eu/ 
55 https://disinfocode.eu/reports-archive/reports/?chapter=executive-summary 

https://disinfocode.eu/
https://disinfocode.eu/reports-archive/reports/?chapter=executive-summary

Cé a dhéanann monatóireacht ar éifeachtúlacht an Chóid? 

An Coimisiún Eorpach a bhí freagrach as monatóireacht ar Chód na bliana 2018 agus iarradh 

cúnamh ar Ghrúpa na Rialálaithe Eorpacha um Sheirbhísí Meán Closamhairc (GREC) ina leith 

sin. 

Sa Chód leasaithe, luann an Coimisiún go bhfuil roinnt den chúram monatóireachta ar GREC 

agus ar FEMD.  Luaitear go sonrach sa Chód chomh maith an tábhacht atá le monatóireacht 

ar leibhéal an Bhallstáit, cé nach sonraítear an cén comhlacht a dhéanfadh an mhonatóireacht 

i ngach tír, agus iarrtar go gcuirfeadh ardáin briseadh síos ar na sonraí maidir le geallúintí 

áirithe ar fáil do na Ballstáit. Tá soiléirithe ag an gCoimisiún gur mian leo go dtarlódh 

monatóireacht i gcomhar maidir leis an gCód ach níl soiléir go fóill an dóigh ina gcuirfear sin i 

bhfeidhm.  

Cén ról a bhí á dhéanamh ag Éirinn go dtí seo? 

Bhí Éire an-ghníomhach maidir le cúrsaí monatóireachta faoin gCód agus aithníodh sin ar an 

leibhéal idirnáisiúnta.  Nuair a leag an Coimisiún de chúram ar GREC monatóireacht a 

dhéanamh ar an gCód, mhol GREC do bhaill an ghrúpa páirt a ghlacadh san obair.  

Choimisiúnaigh údarás rialála náisiúnta na hÉireann, an tÚdarás Craolacháin ag an am, trí 

cinn de thuarascálacha ó Institiúid OCBÁC um Meáin Todhchaí, Daonlathas agus Sochaí a 

rinne an Cód a mheas.  Luaitear cuid mhór de na moltaí as na tuarascálacha sin sna 

tuarascálacha a chuir GREC faoi bhráid Choimisiún an AE ina dhiaidh sin agus bhí tionchar 

acu ar leagan leasaithe na bliana 2022 den Chód.  

Cén ról is ceart a bheith ag Éirinn as seo amach?  

Taobh amuigh d'Éirinn, bhí teorainn go dtí seo le páirt na mBallstát i mbearta monatóireachta 

GREC mar gheall nárbh léir sainordú soiléir agus go raibh srian le hacmhainní airgid agus 

foirne.  Ionas go gcinntítear monatóireacht leanúnach faoin gCód ar an leibhéal náisiúnta in 

Éirinn, beidh gá le cinneadh faoin gcúram maoirseachta i ndáil leis an monatóireacht sin, faoin 

modh ina ndéantar maoiniú ar an obair sin agus faoi na comhlachtaí a bheidh páirteach sa 

phróiseas monatóireachta.  

Sa chás go ndéantar cód iompair den Chód, tiocfaidh sin faoi dhlínse Choimisiún na Meán a 

fheidhmeoidh i gcás Chomhordaitheoir Seirbhísí Digiteacha ar son na hÉireann.  Beidh deis 

ag Coimisiún na Meán freisin cion tairbhe a dhéanamh maidir le bearta monatóireachta GREC 

mar bhall den Ghrúpa sin.   

Polasaithe agus straitéisí eile (neamhreachtúla) 
in Éirinn  

Tá polasaithe agus straitéisí eile le tabhairt san áireamh nuair atá timpeallacht na 

bréagaisnéise in Éirinn á phlé faoi láthair.  

Is straitéis for-réiseach ag an Aontas Eorpach Deich mBliana Digiteacha an AE a bhfuil de 

chuspóir leis an claochlú digiteach san Eoraip a chur chun cinn.  Tagann an Dearbhú Eorpach 

maidir le Cearta agus Prionsabail Dhigiteacha faoi scáth chreatchóras Dheich mBliana 

Digiteacha an AE.  Faoi cheann de na colúin sa Dearbhú, Saoirse Rogha, leagtar amach a 

bhfuil de cheart ag an lucht úsáide, lena n-áirítear timpeallacht ar líne atá cothrom a bheith ar 

fáil chomh maith le sábháilteacht ó ábhar atá díobhálach mídhleathach.56  

Ar an leibhéal náisiúnta, is é Be Safe Online57 an Mol Oifigiúil maidir le Sábháilteacht ar Líne in 

Éirinn.  Tiomsaítear ansin réimse leathan d'acmhainní maidir le sábháilteacht ar líne, ina 

measc ábhar atá dírithe ar dhaoine óga, ar thuismitheoirí agus ar mhúinteoirí.  Is díol suntais 

maidir leis an mbeartas náisiúnta an Plean Gníomhaíochta maidir le Sábháilteacht ar Líne58 

agus AI Anseo le Maith59, straitéis na hÉireann maidir leis an intleacht shaorga, ó thaobh cora 

nua sa bheartas náisiúnta i ndáil le cúrsaí bréagaisnéise. 

Tá polasaithe eile maidir le cur in aghaidh na bréagaisnéise á gcur chun cinn ag eagraíochtaí 

neamhrialtais. Ar leibhéal na hEorpa, tugtar le chéile leis an bhFaireachlann Eorpach um na 

Meáin Dhigiteacha (FEMD) daoine a bhfuil saineolas acu ar a mbaineann leis an 

mbréagaisnéis ar líne.  Cuireann an fhaireachlann neamhspleách tuiscint eolaíochta ar an 

réimse sin chun cinn, chomh maith le forbairt ar sheirbhísí seiceáil fíricí agus cláir maidir le 

litearthacht sna meáin.  Ar an leibhéal náisiúnta, is tionscnamh Be Media Smart de chuid 

Litearthacht sna Meáin, Éire d'fhonn daoine a spreagadh le staidéar a dhéanamh, 

smaoineamh agus seiceáil an bhfuil an fhaisnéis atá á cur rompu cruinn iontaofa. Cuireann 

Coimisiún na Meán cúnamh taca ar fáil don chónaidhm neamhspleách Litearthacht sna Meáin, 

Éire de dhaoine agus d'eagraíochtaí atá ag obair ar bhonn deonach den chuid is mó chun 

litearthacht sna meáin a chur chun cinn in Éirinn.  . 

                                                
 

56 https://commission.europa.eu/strategy-and-policy/priorities-2019-2024/europe-fit-digital-age/europes-digital-decade-digital-targets-
2030_en - digital-rights-and-principles 
57 https://www.gov.ie/en/campaigns/be-safe-online/ 
58 https://www.gov.ie/en/publication/77f39d-action-plan-for-online-safety-2018-2019/ 
59 https://www.gov.ie/en/publication/91f74-national-ai-strategy/ 

https://commission.europa.eu/strategy-and-policy/priorities-2019-2024/europe-fit-digital-age/europes-digital-decade-digital-targets-2030_en#digital-rights-and-principles
https://commission.europa.eu/strategy-and-policy/priorities-2019-2024/europe-fit-digital-age/europes-digital-decade-digital-targets-2030_en#digital-rights-and-principles
https://www.gov.ie/en/campaigns/be-safe-online/
https://www.gov.ie/en/publication/77f39d-action-plan-for-online-safety-2018-2019/
https://www.gov.ie/en/publication/91f74-national-ai-strategy/

Taighde faoin mBréagaisnéis 

Tá gá le breis taighde faoi réimsí éagsúla, anuas ar a bhfuil bainte amach ag Institiúid OCBÁC 

FuJo, FEMD Éireann, ISD agus eile, d'fhonn tuiscint níos fearr a fháil ar na réimsí dúshláin a 

bhaineann leis an mbréagaisnéis in Éirinn agus na modhanna inar féidir dul i ngleic leis an 

bhfadhb.  Mar shampla, tá gá le breis taighde faoi na réimsí seo a leanas: 

 Taighde faoina dtagann i gceist leis an mbréagaisnéis in Éirinn, go ginearálta agus i 

ndáil le réimsí áirithe faoi leith, mar shampla an t-athrú aeráide.  D'fhéadfaí taighde den 

chineál sin a dhíriú ar anailís ar na modhanna inste, ar na gníomhaithe, ar ardáin, ar 

cheangal le beartaíocht idirnáisiúnta agus ar straitéisí maidir le luach airgid a shaothrú.  

D'fhéadaí scrúdú a dhéanamh freisin ar an gcaoi a dtarlaíonn trasnaíl idir an 

bhréagaisnéis agus réimsí eile níos ginearálta ná sin. 

 Taighde faoin mealladh sóisialta agus síceolaíochta a bhaineann leis an 

mbréagaisnéis, lena n-áirítear trasnaíl idir bréagaisnéis agus fuath, deighilt agus polarú 

agus réimsí éagothramaíochta go ginearálta. 

 Taighde faoi éifeachtúlacht bhearta éagsúla in aghaidh na bréagaisnéise, mar shampla 

seiceáil fíricí, litearthacht sna meáin, agus réamhbhréagnú nó lipéid a chur le hábhar.  

Ceangailte leis sin, ba cheart tús áite a thabhairt i rith an ghearrthéarma agus an 

mheántéarma do thaighde faoin sárchleachtas maidir le háitiú gócheaptha a bhréagnú 

agus seiceáil fíricí a chur ar fáil go luath-thráthúil  

 Beidh gá go leanúnach le taighde faoi bhearta polasaí agus faoi bhearta rialála, ina 

measc an Cód Cleachtais maidir leis an mBréagaisnéis a chur i bhfeidhm. 

Beidh gá le cistí leordhóthanacha d'obair taighde den sórt sin ach is féidir le hÉirinn páirt a 

ghlacadh in obair thábhachtach níos forleithne freisin d'fhonn a chinntiú go dtugann ardáin 

deis ar shonraí mar is gá don taighde seo. 

Aguisín I: Na Príomhghníomhaithe 

Tugtar liosta, nach bhfuil lánchuimsitheach, thíos de ghníomhaithe atá ag obair maidir le 

bréagaisnéis a thabhairt chun aire, a mbaineann léi a thuiscint agus cosaint ina coinne.   

Taighde agus an Lucht Léinn  

Téann cur in aghaidh na bréagaisnéise chun tairbhe d'fhorais tríú leibhéal uile na hÉireann ó 

thaobh ionracas an oideachais agus an lucht léinn ar fud na bhfud a chumhdach.  Chomh 

maith leis sin, tugann roinnt eagraíochtaí sochaí sibhialta faoi thaighde maidir leis an 

mbréagaisnéis in Éirinn.  Tugtar thíos liosta, nach bhfuil lánchuimsitheach, d'eagraíochtaí agus 

d'fhorais a bhfuil saothar taighde maidir leis an mbréagaisnéis in Éirinn curtha ar fáil acu:  

 OCBÁC /FuJo agus mol FEMD na hÉireann 

 An Institiúid um Chomhrá Straitéiseach (ISD) 

 Coláiste na hOllscoile, Baile Átha Cliath agus an tIonad um Bheartas Digiteach 

 Ollscoil Mhá Nuad 

 Coláiste na hOllscoile, Corcaigh  

 Lárionad ADAPT agus an Grúpa Oibre maidir le Faisnéis Dhíobhálach 

Comhlachtaí Stáit 

Beidh de fhreagracht ar chomhlachtaí éagsúla stáit na bearta rialála a fhorfheidhmiú a mbeidh 

tairbhe astu maidir le cur in aghaidh na bréagaisnéise, mar shampla Coimisiún na Meán agus 

an Coimisiún Toghcháin. Beidh comhlachtaí eile stáit, Ranna Rialtais ina measc, a mbeidh ról 

leo chomh maith, mar a bheidh leis na heagraíochtaí seo a leanas:  

 An tÚdarás Caighdeán Fógraíochta d'Éirinn 

 An Garda Síochána 

 An Chomhairle Ealaíon 

 TUSLA 

 Óglaigh na hÉireann 

 An Stiúrthóir Ionchúiseamh Poiblí 

 Na boird áitiúla oideachais agus oiliúna  

 Comhairlí Contae 

 An tÚdarás um Fhaisnéis agus Cáilíocht Sláinte (ÚFCS) 

 An tÚdarás Rialála Táirgí Sláinte (ÚRTS) 

 An Bord Taighde Sláinte (BTS) 

 Cumann Leabharlann na hÉireann (cláir agus tionscnaimh maidir le litearthacht sna meáin 

a fhorbairt) 

 Feidhmeannacht na Seirbhíse Sláinte (cosaint don fhoireann agus do na seirbhísí) 

 An Ghníomhaireacht um Chaomhnú Comhshaoil 

 Teagasc 

 An tÚdarás Rialála Carthanas  

An tSochaí Shibhialta agus geallsealbhóirí eile  

 An Institiúid um Chomhrá Straitéiseach (ISD) 

 An Chomhairle um Chearta an Duine   

 Litearthacht sna Meáin, Éire (cláir agus tionscnaimh maidir le litearthacht sna meáin a 

fhorbairt)  


